
Introduzzjoni

Naghtukom merhba ghal din il-laqgha tal-lokalita ghas-sena 2018 li tinkludi rapport tal-
hidma tal-Kunsill ghas-sena 2018 filwaqt li toffri informazzjoni dwar il-hsibijiet tal-

Kunsill ta’ Hal Kirkop ghas-sena li gejja.

Filwaqt li matul din is-sena wiched ftit seta’ jara progetti kapitali jsehhu, dan ma jfissirx li
I-Kunsill ma kienx attiv u ma kienx qieghed jahdem bi shih u jhejji pjanijiet ghall-futur.
Nemmen illi bil-limitazzjonijiet li I-Kunsill Lokali ta’ Hal Kirkop ghandu, il-Kunsill ged
jaghmel dak kollu possibbli biex jara li Hal Kirkop jinghata 1-gieh 1i jixraqlu u l-ambjent

tieghu jinzamm fl-ahjar stat ta’ ndafa possibbli.

Matul din is-sena tkomplew diversi diskussjonijiet li I-frott taghhom beda u ser ikompli
jidher matul is-snin li gejjin. Bla dubju ta’ xejn, l-akbar sfida li ghandu 1-Kunsill hija li
jizgura li jkompli joffri s-servizzi ezistenti filwaqt li jipprovdi servizzi ohra godda, bl-ahjar
mod possibbli.

Dan ir-rapport amministrattiv ikopri I-perjodu bejn I-1 ta’ Jannar 2018 u I-31 ta’ Di¢embru
2018 u ghaldagstant jaghti rendikont tal-hidma tal-Kunsill Lokali ta’ Hal Kirkop matul

dawn it-tnax-il xahar.

Is-sena 2018, immarkat it-tkomplija tat-tielet sena tat-tmien legislatura li 1-bidu taghha kien
proprju fl-1 ta’ Mejju, 2015. It-tmien legislatura rat bidla f"wiehed mill-Kunsilliera bir-
rizenja tal-Kunsilliera Antoinette Cefai lura f’Jannar 2016 u 1-mili ta’ dan il-post vakanti
mill-Kunsillier Leonard Grioli fi Frar 2016. Ghaldagstant fis-sena 2018, il-Kunsill ta’ Hal
Kirkop kien kompost kif jidher fit-tabella hawn taht.

[t-Tmien Legislatura
Sena 2018

Terence Agius
Joseph Schembri
Stephen Mizzi
John Luke Cassar
Leonard Grioli
Antonia Demicoli

Matul is-sena 2018, il-Kunsill laqgha lill-Ambaxxatur Lokali taz-Zghazagh, is-Sinjorina
Francesca Tabone |i bdiet isservi fil-kariga minn Novembru. Dan wara li din il-kariga
damet battala ghal 11-il xahar, wara r-rizenja tas-Sur Miguel Sacco li serva bhala
Ambaxxatur Lokali minn Di¢cembru, 2015 sa Dicembru, 2017. Wiehed ikun jista’ jokkupa

din il-kariga sa I-eta’ ta’ tmintax-il sena.

Bejn Jannar u Di¢cembru 2018, il-Kunsill — I1t-Tmien Legislatura, iltaqa’ sbatax-il darba
fejn I-attendenza tal-Kunsilliera kienet tajba u regolari. L-attendenza tal-Kunsilliera bejn
Jannar u Dicembru 2018 tidher fit-tabella hawn taht.

Attendenza ghal-Laqghat tal-Kunsill
Laqghat tal-Kunsill tat-Tmien Legislatura
Jannar - Dicembru 2018

Laqghat Nru | Terence Joseph Stephen | John Luke | Leonard

45 - 61 Agius Schembri Mizzi Cassar Grioli

14/17 15/17 15/17 16/17 16/17

3 skuzat 2 skuzat 2 skuzat 1 skuzat 1 skuzat

Attendenza

Tul is-sena 2018, il-Kunsill kellu tlett impjegati, li kienu s-Segretarju Ezekuttiv u zewg
skrivani. 1lI-Kunsill ghad ghandu wkoll |-ghajnuna minn zewg impjegati tal-IPSL li

jaghmlu xoghol ta’ manutenzjoni madwar il-lokalita.

L-allokazzjoni mill-Gvern Centrali ghas-sena 2018 kienet ta’ €216,530. Sa l-ahhar ta’
Settembru 2018 kien hemm ukoll dhul iehor li jammonta ghal €15,646. In-nefqa ghas-sena
2018 sa l-ahhar ta’ Settembru 2018 kienet tammonta ghal €213,590. Dawn il-figuri ged
jinghataw sa l-ahhar ta’ Settembru 2018 skont ir-Rapport Finanzjarju tat-tielet kwart tas-
sena. Dan ghall-fatt li bhalissa 1-Kunsill ghaddej bil-hidma biex jaghlaq il-kotba finanzjarji
sa l-ahhar ta’ Dicembru 2018, biex ikunu jistghu jinhargu 1-Istqarrijiet Finanzjarji u jsir I-
awditjar tal-kotba. Sal-ahhar ta’ Settembru 2018 il-Kunsill kellu qaghda finanzjarja tajba,
meta |-Financial Situation Indicator kien jilhaq id-99%. Biex wiehed ikollu stampa ezatta
tad-dhul u 1-hrug kollu tal-Kunsill wiehed ikun jista’ jara I-Audited Financial Statements li

jkunu on-line fuq is-sit www.localgovernment.gov.mt, wara li dawn ikunu gew awditjati.

Ghas-sena 2019 l-allokazzjoni finanzjarja mill-Gvern Centrali ser tkun ta’ €228,396,
jigifieri zieda ta’ 5.48% fuq is-sena 2018, zieda ta’ €11,866.

Rapport ta’ xoghol li sar matul is-sena 2018

Tajjeb 1i wiehed ifakkar li matul I-2018 kompla jinghata s-servizz tas-Sigurta’ Socjali, fejn
ir-residenti ta’ Hal Kirkop jistghu jingdew mill-Uffi¢cju tal-Kunsill, kull nhar ta’ Erbgha.
Ir-residenti ta’ Hal Kirkop jistghu jingdew biex japplikaw ghal kwalunkwe benefi¢¢ju tas-
sigurta’ soc¢jali fejn ma hemmx bzonn ta’ dikjarazzjoni guramentata; jirraportaw
kwalunkwe tibdil ta’ ¢irkostanzi; japplikaw ghal jew igeddu 1-karta r-roza; jissottomettu
certifikati tal-mard; u jaghmlu kwalunkwe talba ghall-informazzjoni dwar kwalunkwe

haga ta’ sigurta’ socjali. 1l-Kunsill iheggeg lir-residenti biex juzaw dan is-servizz.

L-amministrazzjoni tal-Kunsill tiehu hsieb 1-ilmenti kollha 1i jidhlu fl-uffic¢ju tal-Kunsill,
liema Imenti jigu rrapurtati lill-awtoritajiet u kuntratturi kkoncernati. Matul is-sena 2018
il-Kunsill ircieva 223 ilment li 198 gew issettiljati u 1-bqija ghadhom pendenti minhabba
ragunijiet diversi. II-Kunsill jahdem bi shih biex 1-ilmenti tar-residenti jigu indirizzati u

solvuti mill-aktar fis possibbli.

Ir-Regjun Nofsinhar, li I-Kunsill ta’ Hal Kirkop jaghmel parti minnu, matul is-sena 2018
kompla jahdem fuq id-diversi inizjattivi mehuda tul is-snin, biex jghin lill-Kunsilli Lokali
fi hdanu.

Fil-5 ta’ Mejju, 2018, ir-Regjun Nofsinhar rega’ organizza Festa Nar li ghaliha kienu
mistiedna jippartecipaw il-kmamar tan-nar tal-ghaqdiet muzikali tal-irhula kollha li
jaghmlu parti mir-Regjun Nofsinhar. Din is-sena dan il-festival sar fl-Imgabba u fih
ippartec¢ipaw 20 kamra tan-nar. Mil-lokalita’ ta’ Hal Kirkop hadu sehem il-kmamar tan-
nar tal-Ghaqda Muzikali San Leonardu u tas-Soéjeta’ Muzikali San Guzepp. Dan il-

festival tan-nar rega’ kien success kbir.

Ir-Regjun Nofsinhar kompla jghin ukoll lill-Kunsill billi ta fondi biex jintuzaw fiz-zamma
ta’ tabelli u sinjali tat-traffiku. 1l-Kunsill kontinwament jaghmel xoghol ta’ manutenzjoni

fug sinjali u tabelli tat-traffiku.

Apparti I-manutenzjoni tas-sinjali u tabelli tat-traffiku, il-Kunsill jahdem hafna fuq areas
li jkollhom bzonn jigu rrangati biex isiru aktar sikuri, kemm ghall-pedonali u kif ukoll
ghas-sewwiega. Ezempju ta’ dan huwa l-pjan 1i sar u tressaq ghall-approvazzjoni ta’
Transport Malta biex issir mountable roundabout u jigi rrangat it-traffic management
f’salib it-toroq fi Trig San Pietru k/m Trig Valletta. [lI-Kunsill gieghed ukoll
f’diskussjonijiet bikrija biex isir traffic management li jinkorpora I-galba tar-rahal kollu.

[I-Kunsill qed jaghmel ukoll pressjoni mal-awtoritajiet biex ticcekken u tissebbah ir-
roundabout ta’ Triq 1-Industrija k/m Trig San Pietru. Dan biex titnagqgas il-kongestjoni tat-
traffiku u l-vista ghas-sewwieqa tkun aktar miftuha u ¢ara. Il-pjanti saru u I-Kunsill ged

jistenna li dan ix-xoghol isir matul is-sena 2019.

Apparti hekk I-ELC bdiet xoghol ta’ tisbieh fir-roundabout ta’ Triq Hal Safi k/m Triq San
Gwann. Qed isir tisbieh ukoll fis-soft areas tal-akwata tal-Kullegg San Benedittu, wara li
I-Kunsill ghamel pressjoni shiha biex dawn is-soft areas li kienu ilhom lesti u mitluga ghal

xhur shah jigu msebbha kif jixraq.

[I-Kunsill ha hsieb ukoll li ssir manutenzjoni fuq il-bankijiet madwar ir-rahal u I-gazebos
u I-bankijiet li hemm fil-gnien f"Misrah iz-Zerniq u thawwlu aktar fjuri fis-soft areas tal-
istess gnien u ohrajn madwar ir-rahal. Bhalissa iz-zamma u manutenzjoni ta’ gonna u Soft
areas qeghda f’idejn I-ELC u I-Kunsill gieghed f’diskussjonijiet maghhom biex jara jekk

hux ser ikomplu b’dan is-servizz.

IX-xoghol ta’ manutenzjoni madwar il-lokalita’ kollha jsir b’mod regolari mill-haddiema
tal-RSSL assenjati mal-Kunsill. Dan ix-xoghol jinkludi traqqiegh tat-toroq, irrangar ta’
bankini u kurduni, bdil ta’ kaptelli, manutenzjoni fuq bollards u railings, tikhil u zebgha
ta’ diversi ¢nut u planters, zebgha u manutenzjoni fuq bankijiet u bins, tindif ta’ culverts

tal-ilma tax-xita u manutenzjoni generali fuq il-binjiet tal-Kunsill.

Permezz tal-kuntrattur tad-dawl u f’kazijiet minnhom permezz ta’ 1-Enemalta, matul is-
sena jinbidlu u ssir il-manutenzjoni ta” ammont konsiderevoli ta’ bozoz madwar il-lokalita’
kollha. Twahhlu wkoll bozoz godda fejn kienet tinhass il-htiega, dejjem bil-hsieb li Hal
Kirkop ikun aktar sikur ghar-residenti tieghu. F’Di¢embru gie rinovat id-dawl fi Gnien

Rousset minhabba 11 din 1-area kienet mudlama u kien hemm lok ta’ abbuzi.

Matul is-sena 2018 il-Kunsill Lokali ta’ Hal Kirkop kompla ghaddej bil-gbir ta’ skart
organiku. 1l-gbir ta’ skart organiku qed isir kull nhar ta’ Tnejn, 1-Erbgha u 1-Gimgha u
jidher li hafna mir-residenti ged jaghzlu l-iskart organiku tajjeb hafna. Il-boroz il-bojod
ghal gbir ta’ skart organiku, pprovduti mill-WasteServ, ged jitgassmu kull xahrejn mill-
Kunsill Lokali. Jidher li I-maggoranza tar-residenti ged jimxu tajjeb mal-iskeda ta’ gbir

ta’ skart.

Mill-31 ta’ Ottubru, 2018, Malta kollha qeghda tissepara 1-iskart organiku u peress li dan
huwa progett nazzjonali, ma’ dan il-pjan inhass il-bzonn li 1-borza s-sewda tingabar ta’ 1-
ingas tlett darbiet fil-gimgha. Ghaldagstant, ghalkemm ir-residenti ta’ Hal Kirkop kienu
draw is-sistema tajjeb u draw ukoll li I-borza s-sewda tingabar darbtejn fil-gimgha, il-
Kunsill intalab izid gabra ohra tal-borza sewda. Infatti I-gbir tal-borza s-sewda qieghed
isir tlett darbiet fil-gimgha, nhar ta’ Tnejn, il-Hamis u s-Sibt.

Apparti I-iskart organiku u domestiku, darbtejn fil-gimgha, nhar ta’ Tlieta u nhar ta’
Gimgha, jingabar I-iskart ricikalt, jew kif inhu aktar maghruf ‘tal-borza I-hadra’. Il-boroz
il-hodor, pprovduti minn GreenPak qed jitgassmu darbtejn fis-sena, jigifieri f’Jannar u
f’Lulju. Din is-sena, I-Kunsill kiseb zewg unuri fejn fl-awards li I-kumpanija GreenPak
taghti lill-Kunsilli li jirriciklaw ‘I aktar, il-Kunsill taghna gie fl-ewwel post u rebah il-Most
Proactive Council Award u gie wkoll fit-tieni post fil-kategorija Best Overall

Performance.

Ma ninsewx ukoll 1i kull nhar ta’ Hamis, il-Kunsill joffri s-servizz ta’ gbir ta’ skart goff u
skart tal-gnien, minn wara I-bieb. Kull min ikollu bzonn jaghmel uzu minn dan is-servizz

ghandu j¢empel fl-ufficcju tal-Kunsill biex jinghata appuntament.

[I-Kunsill kien jigbor ukoll hwejjeg uzati u dawn kienu jmorru ghar-riciklagg. Matul is-
sena 2018 tpoggew zewg bins apposta ghall-hwejjeg, wiehed hdejn il-bring in sites fi Trig
il-Barrieri u iehor fi Triq Taz-Zebbiegh. Dan biex wiched ikun jista’ jinqeda 24 siegha
kuljum tul il-gimgha kollha. Minn Frar 2019 il-Kunsill ser ikun qed joffri servizz ta’ gbir
ta’ hwejjeg bieb bieb darba fix-xahar.

Apparti hekk il-Kunsill jigbor ukoll tappijiet tal-flixken tal-plastik, batteriji uzati u bozoz
magqtughin, dejjem bil-hsieb li nZommu l-ambjent ta’ madwarna fl-ahjar mod possibbli
filwaqt li tinghata ghajnuna lil dawk fil-bzonn. It-tappijiet tal-plastik jingabru minn

GreenPak fil-kampanja ‘Nirri¢ikla ghall-Istrina’ fejn tinghata donazzjoni ghall-Istrina.

Wahda mill-akbar spejjez li ghandu I-Kunsill hija z-zamma ta’ 1-indafa fil-lokalita’. Din
tlahhaq ghal eluf ta’ Ewro. Matul 1-2018 il-Kunsill kellu jagleb fuq servizz ta’ emergenza
wara li I-kuntrattur tal-gbir ta’ skart domestiku (tal-borza s-sewda) u organiku (tal-borza 1-
bajda), ma kompliex jonora I-kuntratt li kellu mal-Kunsill. F’Di¢embru, 2018 il-Kunsill

hareg offerti godda ghal dan il-kuntratt, liema tender taghlaq f’Jannar 2019.

Ghalkemm il-Kunsill ged jaghmel 1-almu tieghu biex il-lokalita ta’ Hal Kirkop tkun fost I-
aktar lokalitajiet nodfa fil-pajjiz, xorta wahda ghad hemm nies irresponsabbli li jhammgu

bla skruplu. Dawn jinkludu —

o hrug ta’ skart meta mhux suppost;
o hrug ta’ skart wara li jghaddi I-kollettur; u

o whud li johorgu bil-klieb taghhom u ma jigbrux il-hmieg |i jhalli.

[I-Kunsill ged jaghmel minn kollox biex dawk ‘il ftit li ghadhom ihammgu, jingabdu, biex
ikun zgurat li r-rahal taghna jibqa’ wiehed mill-aktar irhula nodfa f’Malta. Apparti hekk,
kull sena il-Kunsill iwahhal dog litter bins godda. Dan sabiex ikompli jghin biex il-lokalita

tinzamm fl-ahjar stat ta’ ndafa possibbli.

Fil-bidu tas-sena 2018 saret il-kumplament tal-bankina biswit l-open gym, ezatt quddiem
il-kazin tal-futbol fi Triqg Gnien Rousset, liema bankina Kienet tinsab fi stat hazin hafna.
Gew irrangati 1-konki tas-sigar, liema sigar sarilhom ukoll dawl dekorattiv. Twahhlu bins
godda u saru wkoll bankijiet godda biex issa din il-bankina inghatat dehra sabiha u li tixraq

u tikkumplimenta lill-ambjent tal-akwata.

F’Marzu, 2018 il-Kunsill flimkien mal-Iskola Primarja ha sehem fil-World Down
Syndrome Day fejn il-haddiema libsu kalzetti kkuluriti biex tinholoq kuxjenza u jkun
hemm aktar gharfien dwar din il-kundizzjoni. Ghal din I-okkazzjoni il-Kunsilliera u |-

haddiema tal-Kunsill taw fondi b’risq 1-ALS Foundation.

Matul Awwissu, 2018 il-Bank of Valletta plc installat ATM f"Hal Kirkop. Dan wara li
ghal diversi snin kienu ghaddejin diskussjonijiet biex bank lokali jinstalla ATM fil-galba
tar-rahal. Infatti, din il-magna giet installata f’parti mill-binja tal-Kunsill biex ir-residenti

jkunu moqdija tajjeb.

F’Awwissu 2018, 1-Onor. Julia Farrugia ghamlet donazzjoni ta’ librerija miftuha (open
library) lill-kommunita Koppija. Din l-open library tpoggiet quddiem il-binja tal-Kunsill
u toffri kotba ghal kull eta. Kull min ikun interessat jista’ jiehu ktieb minn din il-librerija
miftuha u jpoggi ktieb iehor minfloku. Hekk ir-residenti jkunu jistghu jaqraw kotba
differenti u jpoggu kotba tajbin biex jintuzaw minn haddiehor. Jidher li din il-librerija

miftuha intlagghet tajjeb ferm mir-residenti u qeghda tintuza hafna.

Wara hafna tahbit u insistenza mill-Kunsill mal-awtoritajiet, ix-xoghol fuq il-Klinika ta’
Hal Kirkop tlesta u din fethet il-bibien taghha nhar 1-14 ta’ Settembru, 2018. Issa r-
residenti Koppin jistghu jaghmlu uzu mis-servizzi tal-Kura Primarja fir-rahal taghhom

stess mit-Tnejn sal-Hadd mis-7am sat-8pm.

[I-Kunsill Lokali ta’ Hal Kirkop minn dejjem kellu ghal galbu 1-isport u kien ghalhekk li
lura fl-2013 ressaq proposta quddiem il-kumpanija Multigas biex isir open gym, fi Triq
Taz-Zebbiegh, biex ir-residenti jkollhom post fejn jipprattikaw l-isport b>mod liberu. 1l-
Kunsill elett fI-2015 kompla jahdem fuq din il-proposta u fit-13 ta” Novembru, 2018 dan

I-open gym gie inawgurat mill-Prim Ministru ta’ Malta Joseph Muscat.

Il-post maghzul ghal dan 1-open gym Kien propju biswit il-grawnd tal-football ta’ Hal
Kirkop u fil-vi¢inanza tal-Kumpless Sportiv. Dan jawgura tajjeb ghall-fatt li din hija area
frekwentata minn hafna nies, specjalment genituri i jwasslu lill-uliedhom ghat-training.
Zgur li ser jattira lil dawn in-nies li minflok jogghodu jistennew bilgieghda fil-karozzi,
juzaw dan il-hin biex jaghmlu ftit ezer¢izzju. I1-Kunsill Zamm f’mohhu wkoll li parti minn
dan l-apparat ikun tajjeb ghall-persuni b’dizabilita’ ghax jemmen bi shih fl-inkluzjoni

socjali.

[I-Kunsill Lokali hadem id f’id mal-kumpanija Multigas fit-twettieq ta’ dan 1-open gym,
fejn inghata wkoll ¢ans lill-Artist bravu Clint Grech li hadem fuq mudell biex issir il-lapida
tal-open gym. Din il-lapida, tissimbolizza sett dumbbells u saret kollha minn materjal
riciklat fejn intuzaw cilindri tal-ossignu, provduti minn Multigas, u tyres tal-karozzi. Dawn

intuzaw minflok marru ghall-iscrap.

Apparti din il-lapida, I-Artist iddisinja wkoll il-bankijiet li twahhlu f’dan 1-open gym, liema
bankijiet ukoll saru minn tyres. Prosit kbira lil dan l-artist li jahdem mill-qalb, b’mod
volontarju fuq progetti li jghinu biex isebbhu lil-lokalita ta’ Hal Kirkop. Ta’ min isemmi
wkoll li x-xoghol manwali f’dan 1-open gym sar mis-Sindku u |-Kunsilliera, Segretarju

Ezekuttiv, u staff tal-Kunsill b’koordinament mill-Artist Clint Grech.

Matul Novembru 2018, il-Kunsill ta’ Hal Kirkop ta sehmu fil-kampanja European Week
for Waste Reduction. Dan billi ta premjijiet f’kotba lit-tfal tal-Iskola Primarja ta’ Hal
Kirkop li hadu sehem f’kompetizzjoni ta’ gbir ta’ laned. Dan biex nippromwovu -

importanza tar-riciklagg fost il-generazzjoni zghira.

II-Kunsill ilu hafna ghaddej bix-xoghol fuq il-bini tal-latrina f"Misrah iz-Zerniq.
Ghalkemm fil-bidu tas-sena inghata t-tender biex ikun jista’ jibda x-xoghol, il-kuntrattur
maghzul beda bit-thaffir u ma onorax il-kuntratt, tant li waqaf u halla kollox nofs lehja. 1l-
Kunsill thabat mhux ftit biex sab kuntrattur iehor u dan kompla fuq li halla ta’ qablu. Ghal
xi raguni kien hemm Xi problemi u x-xoghol rega’ waqaf. Minn l-ahhar diskussjonijiet
jidher li |-kuntrattur ser ikompli u jekk kollox jibga’ miexi kif mahsub, il-Kunsill ged
jistenna li I-bini jkun lest sa I-ahhar ta’ Jannar 2019. Meta I-bini jkun lest il-Kunsill ikun

jista’ jimxi ghall-pass li jmiss, jigifieri dak li jsir ix-xoghol fuq it-tlestija ta’ din il-latrina.

[I-Kunsill ghadu ghaddej b’diskussjonijiet mal-Korporazzjoni ghas-Servizzi tal-llma
rigward il-problema tad-drenagg fi Triq Valletta u Triq ir-Ramlija, liema problema ilha
tolqot lil Hal Kirkop ghal snin twal. Wara pressjoni kbira mill-Kunsill, il-Korporazzjoni
ghas-Servizzi tal-Ilma ged tahdem fuq pjanijiet biex isir xoghol biex tigi solvuta din il-
problema darba ghal dejjem. Jidher li x-xoghol fuq dawn il-pjanijiet miexi u |-Kunsill

jistenna li x-xoghol jibda fit-tieni kwart tas-sena 2018.

Wara hafna laqghat u diskussjonijiet ma’ ministeri u dipartimenti, dwar Sqaq ir-Ramlija,

Infrastracture Malta hadet hsieb tibda dan ix-xoghol, liema xoghol jinsab ghaddej bhalissa.

[I-Kunsill kontinwament jinvesti f’kotba fil-librerija tal-iskola billi jixtri kotba godda ghall-

uzu ta’ dawk kollha li ghandhom ghal gqalbhom il-gari.

Bhas-snin lI-imghoddija, I-Kunsill ma nagasx li jiehu hsieb I-element edukattiv billi kompla
jorganizza korsijiet dwar dekorazzjoni ta’ kejkijiet 1i ntlaqghu tajjeb hafna minn dawk i
ged jattendu. 1l-Kunsill fil-hsieb li jerga’ jibda dawn il-korsijiet matul is-sena 2019.

Apparti hekk matul is-sena 2018 il-Kunsill flimkien mas-sezzjoni tal-Life Long Learning
fid-Dipartiment tal-Edukazzjoni beda sensiela ta’ korsijiet fl-Ingliz u 1-Matematika, liema

korsijiet ged isiru wkoll fis-Sala tal-Kunsill.

F’Di¢embru 2018, ghat-tielet sena konsekuttiva, il-President ta’ Malta ghogobha taghzel
il-lokalita’ ta’ Hal Kirkop biex mill-Kumpless Sportiv tigi trasmessa L-Istrina,
appuntament nazzjonali, I-ghada tal-Milied, fejn jingabru fondi b’risq il-Community Chest
Fund.

Kif wiehed jista’ jahseb, hemm hafna aktar xoghol li dahal fir-rutina tal-Kunsill u difficli

li jissemma kollox f’dan ir-rapport gsajjar.

Komunikazzjoni mar-residenti

Matul is-sena inzammet ukoll il-laggha annwali tal-lokalita’ 1i ghaliha setghu jattendu
dawk kollha li isimhom jidher fuq ir-Registru Elettorali. F’din il-laggha il-Kunsill jilga’ 1-

kummenti u s-suggerimenti ta’ dawk prezenti.

Apparti I-laggha annwali 1-Kunsill organizza wkoll laggha mar-residenti ta’ Triq San
Guzepp fejn giet diskussa 1-proposta li din it-triq issir one way. Il-maggoranza tar-residenti
raw li din il-proposta kienet wahda tajba, u ghaldagstant il-proposta ghaddiet ghand

Transport Malta. 1l-Kunsill ged jistenna l-approvazzjoni minn naha ta’ Transport Malta.

[I-Kunsill ser ikun ged jaghmel lagghat bhal dawn meta jkun ser jimplimenta jew jaghmel
pjanijiet fuq ristrutturar ta’ partijiet mir-rahal. Kull meta I-Kunsill ihoss il-bzonn li jagsam
informazzjoni mar-residenti, dan isir billi jitgassmu ittri fid-djar u apparti hekk jaghti 1-

informazzjoni fin-notice boards li ghandu mdawrin mar-rahal.

[I-Kunsill ghandu wkoll pagna ufficcjali fuq il-mezz elettroniku tant popolari, Facebook,
bl-isem Hal Kirkop Local Council, fejn wiehed jista’ jara updates regolari dwar attivitajiet,

servizzi, korsijiet, ritratti u informazzjoni ohra ta’ interess kemm lokali u kif ukoll generali.
Is-servizzi normali jinghataw mill-Ufficcju tal-Kunsill, 31, Trig San Benedittu, mit-Tnejn

sal-Gimgha matul il-gurnata u nhar ta’ Sibt filghodu. Matul il-gimgha il-Kunsill ged ikun
maghluq mis-1.00pm sas-1.30pm ghall-hin tal-break tal-haddiema.

Attivitajiet matul is-sena

Ghat-tmien sena, nhar I-20 ta’ Mejju, 2018 il-Kunsill organizza I-Irkottafest 2018. Attivita
kulturali li ggedded il-memorji tal-passat ta’ rahal zghir fin-nofsinar ta’ Malta, Hal Kirkop.
Hal Kirkop huwa rahal maghruf sew ghal produzzjoni tal-irkotta u ghaldaqstant jahdem
bis-shih biex din l-attivita izzomm haj il-mod tradizzjonali li bih issir I-irkotta u li kienet

is-sors tal-ghajxien ta’ missirijietna.

Ghalkemm filghodu, minghajr mistenni ghamlet hatna xita u 1-Kunsill kien f’dilemma jekk
jikkancellax din l-attivita, I-Irkottafest 2018 kienet success kbir bhal fi snin 1-imghoddija.
It-temp fetah u ghaldaqgstant 1-attivita tkompliet kif mistenni. Kienu bosta dawk li attendew
ghal din l-attivita’ li kienet mifruxa fuq gurnata shiha, b’attivitajiet differenti ghall-gosti
ta’ kulhadd.

Ta’ min isemmi li din is-sena I-Kunsill ihossu onorat ferm li din I-attivita kisbet I-unur tal-
emblema ufficjali tas-Sena Ewropea tal-Wirt Kulturali 2018, liema emblema dahhlet din I-
attivita fil-portal tal-EYCH Malta Website u kif ukoll tal-EYCH Europe.

Apparti hekk, bhala parti mill-attivitajiet tal-Irkottafest 2018, nhar il-Gimgha, 18 ta’ Mejju,
il-Kunsill fetah ufficjalment Esebizzjoni tal-Arti li kienet imtella’ fl-Uffic¢ju u fis-Sala tal-
Kunsill, mill-Artist Lokali Clint Grech. Din I-esebizzjoni bit-titlu MEN (Maltese
Emotional Natural) kienet tinkludi tlett temi differenti bi stil komuni. Stil li jinkludi kuluri
vibranti, teknika varjata u tahlita ta’ astratt u realizmu. Din il-wirja kienet miftuha ghall-
pubbliku nhar is-Sibt, 19 ta’ Mejju, 2018 mit-8.00 ta’ filghodu sa nofsinhar u mill-5.00 sat-
8.00 ta’ filghaxija. Il-wirja kienet miftuha wkoll matul l-attivita Irkottafest jigifieri I-Hadd,
20 ta’ Mejju, mill-10.00 ta’ filghodu sat-8.00 ta’ filghaxija. Din l-esebizzjoni, li ghaliha
attendew bosta personalitajiet maghrufa, kompliet tikkonferma 1i Hal Kirkop, ghalkemm
zghir, fih talent kbir.

F’Gunju 2018 il-Kunsill organizza gita ghal Sqallija. Dawk li attendew setghu jaraw il-
produzzjoni ta’ helu tipiku Sqalli, il-produzzjoni ta’ gobon differenti u anke I-produzzjoni
taz-zejt taz-zebbuga. Din kienet ukoll attivita success u dawk li attendew hargu ferm

sodisfatti.

Matul Awwissu 2018, delegazzjoni mill-Kunsill marret fil-villagg ta’ Rousset fi Franza
fejn gie mgedded I-iffirmar tal-gemellagg mal-Commune de Rousset. Dan il-gemellagg
iservi biex iz-zewg irhula jahdmu qrib xulxin fuq diversi aspetti li jolqtu 1-interess komuni

bhall-kultura, sport, ambjent, ekonomija u affarijiet ohra.

F’Ottubru 2018 il-Kunsill ha sehem fil-kampanja Pink October fejn inxteghlet il-faccata
tal-Kunsill bil-kulur roza u l-istaff libes kulur roza biex ingabru donazzjonijiet ghal din il-

kampanja favur aktar gharfien dwar il-marda tal-kancer tas-sider.

L-20 ta’ Novembru, 2018 kien il-Jum Dinji ghat-Tfal, u ghalhekk ghall-ewwel darba I-
Kunsill haseb biex jorganizza attivita ghat-tfal li jattendu I-Iskola Primarja ta’ Hal Kirkop.
Bhala parti minn din I-attivita it-tfal gew mitluba jiehdu sehem f’kompetizzjoni tat-tpingija
u xoghol tal-idejn, bit-tema tkun ‘It-Tfal’. Din il-kompetizzjoni kienet magsuma
f’kategoriji u dawk rebbieha inghataw vouchers li jinxtraw f’kotba. Kull min ha sehem
inghata certifikat ta’ tifkira. Wagqt din l-attivita it-tfal kollha inghataw packed lunch li kien
imhejji mill-Kunsilliera u l-istaff tal-Kunsill. [l-kumpanija Multigas u Ta’ Nardu Green

Grocer sponsorjaw parti minn dawn il-packed lunches flimkien mal-Kunsill.

F’Dicembru 2018 Hal Kirkop ha sehem ukoll fil-kampanja favur is-smiegh, fejn fil-gimgha
bejn 1-10 u I-14 ta’ Dicembru, fl-Uffi¢cju tal-Kunsill kien hawn persuni apposta li kienu
qed jaghmlu testijiet tas-smiegh b’xejn ghal dawk kollha interessati. Kienu bosta dawk ir-

residenti li ghamlu appuntament u attendew ghal dawn it-testijiet.

FI-10 ta’ Dicembru, 2018 il-Kunsill laga’ wkoll f"Hal Kirkop il-mobile dental clinic.
Ghaldagstant il-Kunsill sejjah din il-gurnata ‘Jum Hu Hsieb Sahhtek’. Kull min kien
interessat seta’ jasal wasla sal-Kunsill u jaghmel check up ta’ snienu b’xejn u kif kien hawn

ghamel test tas-smiegh ukoll.

F’Dicembru 2018 il-Kunsill rega’ organizza 1-festin tal-Milied li bhal kull sena kien

success kbir u kull minn attenda kien sodisfatt ferm.

Pjanijiet ghall-futur

Matul 1-2018 il-Kunsill ser ikun ged jahdem biex dak kollu mibdi fI-2018 jitkompla u

jintemm,

Fost dawn wiehed isib programmi sportivi fl-open gym biex dan il-progett li sar matul |-
2018 jintuza fl-ahjar mod possibbli mill-kommunita Koppija u minn dawk kollha li
ghandhom ghal qalbhom l-isport u s-sahha fizika. Wiehed isib ukoll il-bini tal-latrina
pubblika fil-gnien " Misrah iz-Zernig, li ser tkun qed issir ghall-gid tar-residenti Koppin u
ta’ dawk li jzuru r-rahal ta’ Hal Kirkop.

I1-Kunsill ser ikun ged jahdem ukoll fuq progett ghat-tisbih ta’ Gnien Rousset. L-Artist
Clint Grech ghamel disinn impekkabli ghal dan il-gnien u bhalissa 1-Kunsill qieghed fil-
fazi li jitkellem mal-Perit biex jinhargu Il-istimi biex ikun jista’ jsir pjan holistiku u

finanzjarju ghat-twettieq ta’ dan il-progett.

[I-Kunsill ser ikompli wkoll isegwi mill-grib ix-xoghol fuq 1-ghoti ta” wi¢¢ gdid lil Sqaq
ir-Ramlija u x-xoghol fuq il-problema tad-drenagg fi Triq Valletta u Triq ir-Ramlija.

Apparti hekk il-Kunsill ser ikun ged jahdem fuq ix-xoghol kollu ta’ kuljum biex jara li I-
lokalita ta’ Hal Kirkop tibqa’ wahda mill-agwa lokalitajiet fin-Nofsinhar ta’ Malta.

Kif kulhadd jaf, fil-25 ta’ Mejju, 2019 ser isiru l-elezzjonijiet tal-Kunsilli Lokali u
ghaldagstant il-hidma mibdija matul is-sena 2019 ser titkompla minn dawk li ser jigu
warajna.

Ma nistax naghlaq u ma nsemmiex li f1-2018 Gieh Hal Kirkop inghata lis-Sur Tarcisio
Cassar, persuna li hadem bhala pulizija f"Hal Kirkop u kien mahbub u fdat mir-residenti
kollha.

Grazzi lil kulhadd.

14 ta’ Jannar, 2019

